
 

VOL. XXIII  ISSUE NO. 89  (ADOK 89)   DIMAPUR  TENTONÜ (MONDAY)   AENJETI (JANUARY) 12,  2026

TAPAK  8TAPAK  7
Regd. No. RNI. NAGAAO/ 2004 / 13113.  Postal-NE/RN-717.    e-mail : tiryimyim@gmail.com

www.tiryimyim.in

 ̀5.00

Yangia anidakangma  : Tir Yimyim tir_yimyim tir yimyim

Longkak aitba mapang sepai
100 dak tema süogo: Iran

Medvedev aser Sabalenka nati
Brisbane International kokogo

Kechiba Dalit PM ka meshimer: Congress

Dimapur January 11, 2026
(TYO): Changki Baptist Arogo
küm 125 ajungba benjungmung
tanü Deobar nikongdang
tembangogo.

Tanep 10:00 ako nungi
anepdang sentong agidang
Quasquicentennial Choir ajanga
shilem tajung agia liasü.

Sentong nung MLA aser
Technical Education Advisor
Temjenmenba-i o jembidang tanü
alima tayongzükbatem balala
ajuruaka tamangba senmang
wazüka ayutsü ayongzüka liasü.

Paisa yimertem tsüngda
putepshitsü aser longjemtsü
maneni ayongzük.

Tanep sentong nung Ao
Baptist Arogo Mungdang
(ABAM) Executive Secretary
Rev. Temsü Jamir-i Tsüngrem o
jembidang 'Kibuba tenüng
uludakjang' onük jembi.

Rev. Temsü-isa sentep
metenzükdang jubilee
nüngshilung sayatsü.

Tanü nikongdang 5:00 ako
nungi benjung tembangba sentong
tenzüka agi aser Kohima Ao

Baptist Arogo Pastor Sakurepba
Tzüdir-i Tsüngrem o jembi.

Sakurepba-i jubileemunger
dang Tsüngrem lenisüba meshitsü,
nükjidong jangjashitsü aser tamang
nung tera ayangtsü ayongzük.

Paisa tamangertem dang
tamang nung tera ayangtsü aser
ajemaluba den aria bilema loktiliba
tenzüktsü ayongzük.

Iba benjungmung nung
Changki fellowships aser Baptist
telok balala nungi lennirtem aser
teshimtet nübotem shilem balala
agia liasü.

Changki Baptist Arogo küm 125 jubilee mungogo

ABAM Executive Secretary  Rev. Temsü Jamir-Changki i Baptist Arogo nüngshilung sayatsüba angur.

Dimapur, January 11, 2026
(TYO): Honibarnü Gandhi M.E.
School, Bhagyalakhi nung Border
Peace Coordination Committee
(Assam-Nagaland) BPCC(A-N)
lokti senden menogo.

Iba school ya Assam-
Nagaland arrtsü anasa Titabar-
Changpang Circle nung lir.

Sentong nung Gandhi M.E.
School kaketshirtemi ken ka aten
aser Assam Valley Baptist
Association Executive Secretary
Rev. Huni Gogoi-i temoatsü
meshia sarasadem.

Senden nung annual general
report, BPCC(A-N) Constitution
meyipa reprangshiba aser

Dimapur, January 11, 2026
(Agencies): Rubber Board of
India (RBI) aser Department of
Land Resources (DoLR)
Nagaland tsüngda Memorandum
of Understanding (MoU) ka
nung sign sütepogo.

January 9, 2026 nü sign
sütepba MoU ya Chümoukedima
district kübok Rüzaphema nung
National Institute for Rubber
Training (NIRT) indang Nodal
Centre ka amenoktsü atema lir.

Rubber Research Institute
(RRI), Kottayam, Kerala nung
National Institute for Rubber
Training küm 25 ajungba
jubileemung nung iba MoU
renema liasü.

NIRT ajanga India nung
rubber sector nung skill
development aser capacity
building atema shilem tulu agia

arur küm 25 jungogo.
Nagaland nung Nodal Centre

amenokba ajanga rubber tsünüba
ajanga tajangzük aika bentsür
arutsü.

MoU sign asüdang Minister of
State for Minority Affairs,
Fisheries, Animal Husbandry and
Dairying George Kurian, MLA
Chandy Oommen, Executive
Director, Rubber Board of India
M. Vasanthagesan, IRS, Rubber
Production Commissioner Dr
Siju T, aser Director, NIRT Priya
Varma nunger liasü.

"NIRT-i küm 25 tashi mapa
tajung inyaka aruba atema
tenüngsang agütsür aser iba
tesentaktep pelashishia agizüker.
MoU ya Nagaland asoshi
tongtipang alizüng ka lir" ta
Additional Director, Department of
Land Resources, Nagaland-i ashi.

Nagaland nung rubber
tsünütsü atema ali hectares lakh
pezü tema lir aser tang tashi nung
ali hectare 20,000 shi ka nung
dang rubber tsünüa lir ta pai ashi.

"Rubber tsünüba ajanga
yimdaklirtem senotsü aazüktsü,
mapa adoktsü aser ali tajangzük
keta amshitettsü. NIRT den
tesentaktep yangluba ajanga local
ecosystem aser conservation
akangshitsü" ta Additional
Director-isa ashi.

Department of Land Resources
aser Rubber Board tsüngda
mapang talangka nungi tesentaktep
lir aser iba MoU tasen ajanga
amalitep akangshitsü ta paisa ashi.

Iba amalitep ajanga Nagaland-
i "three Es" - Ecology,
Employment and Economy
tajungba inyaka otettsü ta
Additional Director-isa ashi.

arrtsülen ken o balala atema
inyaksangshia aruba osangtem
lemsatepa liasü.

Senden nung adenertemisa
Free Medical Camp ka alitsü
onük benoka lemsatepba sülen
agizük. Iba sentong ya taruba ita
Apollo Hospital group &
Chandraprabha Eye Hospital,
Jorhat ajanga agitsü. Iba ajanga
Assam aser Nagaland arrtsü
anasa alirtem ajangzüktsü.

Senden nung mendenji
BPCC(A-N) President Jiten
Buragohain liasü, Coordinator Er.
Temsu Wathi-i okila jembi aser
Executive member Gonesh
Saikia-i anküp tepela o jembi.

BPCC(Assam-Nagaland) lokti senden amen

Rubber Board aser Nagaland tsüngda MoU ka sign süogo

Guwahati, January 11, 2026
(Agencies): Assam Chief
Minister Himanta Biswa Sarma-i
hijab ashishia jembiba atema
Congress-i pa aitsüogo.

Assam nung election agitsü
mapang tonga arudang BJP-i
asaa Hindu-Muslim tsüngda
telemsa adoktsü mapa inyaker ta
Deobarnü Congress-i ashi.

"BJP-i kodangsa election
arudir lokti nung telemsa adoktsü
atema inyaker. Parnoki tamangba
yimsü tsütsü telemsa
madokdaktsüra political tsütsü
tejembilen malir" ta Congress
lennir Manoj Kumar-i ashi.

"Assam nung assembly
election agitsü mapang tonga arur
aser Hindu-Muslim onük
mejembi ang BJP-i politics
inyaka mouteter. Public-i tongti
tebilemtsütem nung temulung
magütsüdaktsütsü atema BJP-i
ibala onük jembir" ta Kumar-isa
ashi.

"India nung Dalit Prime
Minister ka danga mali. Hindu
nunger rongnung Dalit nunger ya
tongtipang ta züngshir süra
kechiba BJP-i kodanga Dalit
nunger ka Prime Minister
meshim?" ta paisa asüngdang.

"Parnoki Hindu nunger indang
jembi aser Dalit nunger ya Hindu
nunger ta ashir. Süra kechiba
tang tashi nung Dalit Prime
Minister ka meshimer?" ta
Kumar-isa ashi.

"Linük temzüngibo
tenokdangba kecha mali aser
nisung mashii kati Prime Minister
inyaktettsü. Saka India ya Hindu
linük ka lir, Hindu civilisation, aser
Indian Prime Minister ji Hindu
nunger ka dang asütsü" ta Assam
CM Himanta Biswa Sarma-i
Honibarnü ashi.

All India Majlis-e-Ittehadul
Muslimeen (AIMIM) tanishir
Asaduddin Owaisi-i Indian
Constitution nung ajak densema
lateta aliba tatishitsü bener arua
künübo India nung hijab agiba
tetsür kati Prime Minister
inyaktsü ta jembia liasü. Iba atema
CM Sarma-i Hindu nunger kati
dang Prime Minister inyaktsü ta
langzü.

India ya Hindu linük ka
asünung Hindu nunger kati dang
Prime Minister inyaktetsü ta olen
ka jembiba sülen Sarma-i

"Pa (Sarma) tekolak nung
'tubelight' ka lir. Pai Constitution
nung tezüngzüktep agi. Iba ya
Constitution nung kong zülua lir"
ta Owaisi-i asüngdang.

"Pakistan indang Constitution
nungbo Muslim nungeri dang
Prime Minister aser President
inyaktettsü ta zülua lir. Ajisüaka
asen linük nungbo Babasaheb
Ambedkar-i Constitution agütsü.
Himanta Biswa Sarma dang
nungibo pa (Ambedkar) tekolok
techiraba aser tashitemetetba
liasü" ta Owaisi-isa ashi.

Guwahati, January 11, 2026
(Agencies): Deobarnü Chief
Justice of India Surya Kant-i North
Guwahati, Kamrup district nung
Judicial Court Complex yanglutsü
atema lung azüngtsüogo.

Iba mapatong anema Gauhati
High Court Bar Association
(GHCBA-i lungkak aiter aser
local lawyers-i magizüker.

Iba complex ya judicial
township nung shilem ka lir aser
iba nung Gauhati High Court
belenoktsü. GHC ajanga Assam,
Arunachal Pradesh, Mizoram,
aser Nagaland repranger.

"Iba court complex tasen anema

noktakertem ya osang tejangja
memeteter mesüra bar nung
züngsem tasentem indang nüngdak
mangatetertem asütsü. Pei nija
tangatetba ajanga tarutsü asoshi
infrastructure renlokba anema
menokdaktsüla" ta CJI Kant-i ashi.

"Iba Judicial Court Complex
ya tarutsü nung taginübatem
atongtsü atema lir" ta Justice
Kant-isa ashi.

Iba sentong nung Assam Chief
Minister Himanta Biswa Sarma,
Union Minister for Law and Justice
Arjun Ram Meghwal, Supreme
Court aser high court judges aden.

Külen, GHCBA-i iba sentong

mokdanger lungkak aita liasü.
Parnoki Brihostibar nungi Gauhati
High Court building tejenba kima
nung lungkak aita arur.

"GHCBA-i tetenzük nungi GHC
belentsüba magizüker aser sorkari
parnok sasa dang telemtetba agi.
Iba sülen onoki okadak ken o
benoktsü bilemdar" ta vice
president Santanu Borthakur-i ashi.

State sorkari Rangmahal nung
ali acre 49 shi ka nung judicial
township amenoknür. Yaküm
November ita cabinet-i iba
mapatong nung mezüngbuba
shilem inyaktsü agizükogo aser
iba nung Rs 479 crore endoktsü.

CJI Surya Kant-i GHC complex atema lung azüngtsüogo

Chuchuyimlang Kaketshirtem 4 buba Triennial Conference akar

Chuchuyimlang, 11th Jan
(TYO): Chuchuyimlang
Kaketshir Telongjem (CKT)
pur 4 buba Triennial
Conference “Yanglutsü atema
yanglutetba: Yimli
ketdangsürtem” omen dak
rangloker 10th January nungi
tenzüka Chuchuyimlang
yimdak kadaki. Iba sentong
nung par yimer kaketshirtem
tesem balala nungi adenshia
shilem agia mungdaki.

Tongti tesemdanger MLA
& DPDB Chairman,
Nuklutoshi-i iba sentong nung
jembidang, tanü tashi alar
shisatsü meintoktetba ajanga
asenok lenmang aisü nung
tejakleni awa oa mouteter,
anungji, akhi yimya “tulur-tilar”
ta  satanga jembiba
mulungsentsü to
samadaktsütsüla, ta tatishitsü

kar bener arua metetdaktsü.
Tenük meremba nung ya

Tsüngremer temoatsü
madener, anungji, tajung küma
aodang kadi ka atsüzüktsü
merangba mesüra arishitepba
yimya ya toktsür  kadi ka
akümtsübuteptsü asoshi pai
ayongzüka liasü.

Tanü asen lokti nung
tenüngsang agütsüba agi kanga
ajema lir, anungji, tim nungbo
“pelar” ta  shitepdi.
Tenüngsang agütsüba nung
alakalem melili, “pelar” ta
ashiba ajanga pei-a pelar aser
tangara peladaktsür, ta pai ashi.
Paisa kaketshir tem dang
akmesen meli-i pei sasa pei dak
tamang kateta t im nungbo
mapa ajak nung tasü it ta
inyaktsü ajungshi.

Tanü joko sorkar mapa
angutsü kanga tasak kümogo,

anungji, sorkar mapa inyaknürtemi
meranga zünger tetoktepba
balala ajanga takok angutsü
merangang. Saka tazünger
ajakibo sorkar mapa mangutsü,
anungji, sorkar mapa dak dang
merangloki aser melamela
anguba rongsen mebushi-i otsüla
oboula nungeri meranga inyaker
liteta aruba ama, tanü putu nunga
lanurtemi tangar dak menendaki
pei sasa meranga inyaker tepok
sünga alitsü merangang, ta pai
paisa shisem.

Tanü tamangertem aika
tiyazü/tenüng agi dang
amangteper, iyongji asenoki
Tsüngremer temoatsü shitak
magiteter, asen Tsüngremji
atangji lir, anungji, chichiba
Christian ka mesüka libaliru
merangdi, ta paisa ayongzük.

Wb. Senti Ao, IAS (Retd)-i
mungdang omen “Yanglutsü
atema yanglutetba: Yimli
ketdangsürtem” dak ajemdaker
tensa den apet tagitsü onük
tajung aika bener arua
tesentepertem ayongzük.

Iba mungdang ya 12th
January tashi agitsü. Wb. C
Bendangonen Jamir, Mission
Director, CBA; Dr. Moloya
Gohain, Founder & Consultant,
Rustic & M. Creative; Er.
Imlisunep,  Pr incipal ITI,
parnokia sentong balala nung
tongti shilem agitsü lir.

Dimapur, Aenjeti/January
11 (TYO): Tir Lion Sanjay
Jaiswal lenisüba kübok Lions
Club Dimapur ajanga January
3-11, 2026 anogotem Lions
International Initiative - Hunger
Free India Campaign
ayongzüka yasa-tzüra samaja
nisung dang temeim sayutsü
nükjidong nung maparen balala
inyaka liasü.

Hunger  Free Week ya
January 3, 2026 nü tenzüka
Dimapur Gurudwwara kima
nüngdakbapur nem chiyongtsü
agütsü, aser iba mapang
Gurudwara ketdangsür temia
yaritepa liasü.

January 4, 2026 nü Dimapur
telungzük aser temeket nung
nüngdakbapur nem dry ration
kits 50 lema agütsü aser
January 5, 2026 nü parnoki
Dimapur Railway Station kima
nüngdakbapur nem chiyongtsü
agüja liasü, kong Gurudwara
Langar Service-ia yari.

Parnoki January 6, 2026 nü
Gurudwara kiba chiyongtsü

agütsü aser January 7, 2026 nü
"Food Waste to Food Plate"
indang awareness campaign ka
ayongzük aser ano maneni
January 8, 2026 nü Gurudwara
kima nüngdakbapur  nem
chiyongtsü agüja liasü.

Lions Club Dimapur ajanga
January 9, 2026 nü Dimapur
Railway Station kima
nüngdakbapur nem chiyongtsü
lema agütsü aser January 10,
2026 nü Hospital and Patient
Care Initiative nung shilem ka
ama Civil Hospital Dimapur
nung aliba shiranger aser
nursing staff ajunga nem
süngjang-lijang lema agüja
liasü.

Maneni January 11, 2026 nü
lenmang nung aliba shiruru tem
nem chiyongtsü lema agüja
takum aliba ajunga dang
temeim sayua liasü.

Item sentong ya Lion Amit
Jain aser Lion Rahul Jani
lenisüba kübok Lions züngsem
aser  temeimer teyari nung
ayongzüka liasü.

Lions Club Dimapur-i Hunger
Free India campaign ayongzük

MLA & DPDB Chairman, Nuklutoshi

Dimapur, Aenjeti/January 11
(TYO): Trance Effect-i parnok
indang ken tasenba "Find Me,"
indang  music video tasen ka
sayaogo. Iba video nung Korea
nunger kentenba telok Mongdoll-
a adoker.

Iba ken ya Soundpuzzle-i
teyari agüja international
collaboration nung shilem ka lir.
Soundpuzzle yagi ken ana asoshi

iba kentenba telok ana ya
longjemdakja liasü.

"Find Me" ken ajanga Trance
Effect aser Mongdoll na tsüngda
arok creative journey indang
atener. Ken ya iba kentenba
telok ana kentenba yimya
meyoktepba ka lir. Iba telongjem
ajanga  independent artists tem
tsüngda arrtsü adener longjemer
inyakba tali renloka aoba aser

link balala nungi süaka musician
tem longjemba ajanga ken tajung
adokdaktsüba sayur.

Iba music video ya Tsungchi
(@pikkapixel)-i direct süa
produce asü.

Iba video sayuba ajanga
Trance Effect aser Mongdoll nati
terprangertem nem kenten
yimya aser  visuals balaka
agütsür.

Trance Effect-i "Find Me" ta nüngja agütsür MV tasen ka sayaogo

Dibrugarh, Aenjeti/January
11 (Agencies): MGNREGA
nüngja melenshiba nungi
Mahatma Gandhi tenüng aginba
atema Congress lenir tejen aser
taoba Union minister Paban
Singh Ghatowar-i Honibarnü
Centre aitsüogo. Pai, iba jenjang
agiba ya tia maka aser imla
malibaka ta ashi.

Dibrugarh nung Rajiv
Bhavan nung osangbenertem
den sensaksemba mapang
Ghatowar-i, Mahatma Gandhi
National Rural Employment
Guarantee Act ya Viksit Bharat
Guarantee for Rozgar and

Ajeevika Mission (Grameen),
mesüra VB G RAM G agi
melentsüba aija liasü.

Pai ashiba agi, Mahatma
Gandhi tenüng aginba ya kanga
süoki ia agitsüsa kümogo.
"MGNREGA ya welfare
scheme ka dang masü. Iba ya
Linük Tebu indang senmang lir
aser iba yagi dignity of labour
aser sensaktiba tia nung aliba
nüburtem social security atema
nokdaker," ta pai ashi.

Iba dak alia Ghatowar-i
ashiba agi, UPA mapang benoka
scheme ya India kübok yimtsüng
nung aliba kibong million aika

atema tejenokdak ka liasü.
Pai ashiba agi, iba scheme

nungi Gandhi tenüng agina
Centre-i iba sentong ya kechiba
amenok iba nungi pilatsü
meranger. "Puti otsü zülushitsü
aser taoba sorkartemi teyari
balala agütsüba mesükshitsü
merangba ama reprangteter," ta
pai ashi.

Kasa mapang nung iba
scheme nüngja melenshitsüba
atema ola aika adokdar.
Opposition party temi ashiba agi,
Congress-i aniba UPA sorkar
inyakyimtem aitoktsütsü atema
iba jenjang ya agir.

MGNREGA nüngja melenba nungi Mahatma tenüng aginba aitsü

Dimapur, Aenjeti/January 11
(TYO): Mejangjaba nisung
(tebur) ka anepdang 4:38 ako
meta DMV nungi RxR tsüngta
KM 258/1 nung aruya aliba train
No. 15641 jakdang pongok, ta
Station Manager (OPTG) NF
Railway Dimapur nungi osang
ka January 11, 2026 anepdang
5:30 ako meta aru, ta Dimapur
Police sangdong ka ajanga ashi.

Iba osang angazükli duty
nung alirtem iba tesemi ao aser
arishi küm 30-35 tsüngta non-
local mejangjaba nisung ya
railway track nung sür aliba
ngutet, shiba tasümang ya
Mandir Xuvihe colony,
Sangtamtilla Dimapur anasa

train kati ana kuma
menüngdanger liasü.

Ozüng agi melaba maparen
ajak inyakba sülen tasümang ya
PM examination/jangjatsü
atema District Hospital
Dimapur Morgue nung bener oa
lir, ta sangdong ajanga ashi.

Nisungba ya sweater sentsü
tamak, half jacket sentsü
temerem aser long pant sentsü
pui-puir sema liasü.

Kibur/kinunger/tembar temi
Officer-in-Charge, Govt.
Railway Police Station (GRPS),
Dimapur den Mobile No.
7085055021 nung
tongteprateptsü ayongzüker, ta
sangdong ajangasa ashi.

Dimapur nung mejangjaba
nisung tasümang ka nguteta lir

Dimapur, Aenjeti/January 11
(TYO): Advisor, Land
Resources department, G Ikuto
Zhimomi-i Honibarnü
Zunheboto district kübok Satami
village, Aghunato sub-division
nung Eastern Sumi Students'
Union (ESSU) 42 buba
mungdang nung jembidang
entrepreneurship nung temulung
agütsütsü ayongzüka liasü.

34-Aghunato Assembly
Constituency nungi arishi küm
62 tain MLA G Ikuto-i iba tesem
nungi bureaucrats aser
ketdangsür aika adokba athishia
department balala nung
tongtipang menden nung mener
Aghunato asoshi konang bener
arutsüba lemsatep.

Zhimomi-i sorkar indang
sector nung maongka balala aliba
indang jembidang, competitive

examinations ajanga shimoktsü
vacancies tazüng meyirijang aika
lir ta ashi.

Item nungji backdoor
mesüra political appointments
malitsü aser merit nung
ajemdaker shimtsü, ta pai ashi.

"Tatidang ya ajak asoshi lir.
Nai ketdangsür ka kumnüra
mesüra temaba jenjang
tongnüra, bendanga agütsür
temulungjang ajak agi züngang,"
ta pai ashi.

Advisor-i pei poksünga alitsü
asoshi kaketshirtem dang sorkar
mapa kisüng masü saka
entrepreneurship nung
rangloktsü ayongzüka liasü.

State nung employment
tebilemtsü lemsatepdang,
Nagaland nung registered
unemployed nisung 70,000 shi lir,
ta pai ashi.

Advisor G Ikuto-i kaketshir dang
entrepreneurship nung rangkoktsü ayongzük

January 11, 2026 nü Gujarat kübok Somnath nung Ato kilonser Narendra Modi, Gujarat
Chief Minister Bhupendra Patel, Deputy Chief Minister Harsh Sanghavi aser tangartem
lokti senden ka nung tangokba noksa nung angur.

January 11, 2026 nü Nagpur nung NCP (Ajit Pawar telok)
lenir aser Rajya Sabha MP, Praful Patel-i Nationalist Congress
Party indang manifesto sayaba sülen party candidates
atema nüboyimja jembidang tangokba noksa nung angur.

January 11, 2026 nü Mumbai nung Maharashtra Chief Minister Devendra Fadnavis aser
Deputy Chief Minister, Ekanth Shinde na den tangartemi BMC election atema Mahayuti
teloktep manifesto sayaba noksa nung angur.

New Delhi, January 11
(Agencies): India nung
yimtitem shilem 44 nungbo
mopung menenba tebilemtsü
onük lir, ta osang ka ajanga
metetdaktsü.

Centre for Research on
Energy and Clean Air (CREA)-
i, India nung aliba yimtitem
shilem 44 nungbo mopung kanga
menenba tebilemtsü lir aser
shilem 4 dang National Clean
Air Programme (NCAP)-i
ayimjemer, ta metetdaktsü.

"Covid agi mejungi kongshiba
küm, 2020 küm dak alaka
tesüiba kümtem (2019-2024)
nung India nung yimti 4,041 nungi
yimti 1,787 nungbo küm shia
'national annual PM2.5 standard
level' dang nungi teimba atu. Iba
tetezü India nung yimtitem
shilem 44-ibo mopung kanga
menenba ajangshir," ta parnokisa
metetdaktsü.

2025 PM2.5 tasadangba
ajanga bushitetba agi, India
nung mopung temenentiba aliba
yimti asemji Meghalaya kübok
Byrnihat, Delhi aser Uttar
Pradesh kübok Ghaziabad
yimtitem lir aser item yimtitem
nungji 100 µg/m³, 96 µg/m³ aser
93 µg/m³ lir; iba sülen Noida
yimti lir.

"Ajisüaka India nunger
NCAP ajanga iba khuret tilaka
dang tongzüka abener. NCAP
kübok yimti 130 dang lir. Tang
mopung kanga menena aliba
yimtitem nungi yimtitem shilem
4 dang NCAP-i anepalur,
anungji 'clean air action' kübok
yimtitem teimbaka
mayimjemer," ta report nung
shia lir.

NCAP-i ayimjemba yimti
130 nungjagi 28 nungbo
continuous ambient air quality
monitoring stations (CAAQMS)

mali aser stations aliba yimti 102
nungjagi yimti 100 nungbo PM10
levels shilem 80 mesüra iba
dang nungjagi teimba lir.

"Iba programme (NCAP)
tenzükba sülen PM10 azüokba
jenjangji yimti shia nung balala
lir. Yimti 23-i PM10 shilem 40
ajemba target tongtetogo, yimti
28-i shilem 21-40, yimti 26-i
shilem 1-20 aser yimti 23
nungbo PM10 levels teimba
dang kümogo," ta report nung
shia lir.

India nung mopung kanga
menenba yimti teimba aliba
state ji Uttar Pradesh lir; iba
state nung mopung kanga
menena aliba yimti 416 lir,
Rajasthan nunga mopung kanga
menena aliba yimti 158 lir,
Gujarat nung yimti 152, Madhya
Pradesh nung 143, Punjab nung
136, Bihar nunga 136 aser West
Bengal nung 124 lir.

Dhaka,  January 11
(Agencies): Honibarnü Indian
high commissioner to
Bangladesh, Pranay Verma-i
BNP chairman tasenba,
Tarique Rahman ajurua pa den
linük ana tsüngda tesendaktep
dak sendakba onüktem nung o
lemtepogo.

Honibar  nikongdang pa
Rahman'er Gulshan office-i
aoba sülen pa den ghonda ka
jungnüa senden amen, ta BNP
media cell member Sayrul
Kabir Khan-i osangbenertem
nem metetdaktsü.

Yaküm August ita nung
Bangladesh nung nüburtemi

longkak aita Sheikh Hasina-i
aniba sorkar atsüngdokba sülen
iba linük nung Hindu nunger
densema nütsüng ajema
alirtem amakba kanga bulua
atalokogo, aser mapang shia
Hindu nungertem anema
inyakba atalokba ajanga linük
ana tsüngda tesendaktep
mejungi lia Verma-i Rahman
ajuru.

Tawa India external affairs
minister  S Jaishankar-ia
Bangladesh yimtiba, Dhaka
semdanga liasü aser India Ato
kilonser Narendra Modi-i bener
yokba shidi ka Rahman nem
agütsü.

BNP chairman mapa
agizükba sülen osangbenertem
den jembidang Rahman-i pai
Bangladesh ya mangyangba
aser raraba politics nungi
anitettsü, ta metetdakja liasü.

Paisa,  yimtenren nung
tangatetba balala ajanga linük
nung telemsa
madokdaktsütsüla, kechiyong
ibaji ajanga tejashi aser timtem
dang ajangshitsü, ta ashi.

Rahman-i, "Raraba,
mangyangba aser  tai
tongloktsütepba ajanga kechi
atalokar  asenoki (yaküm)
August 5 nü metetogo," ta
metetdaktsü.

New Delhi, Aenjeti/January
11 (Agencies): January 12-13
anogotem nung Ahmedabad
yimti nung Ato kilonser,
Narendra Modi aser Germany
Chancellor Friedrich Merz na
senden mena tongtibang onük
aika nung o lemteptsü.

Lenir anati India aser
Germany tsüngda tesendaktep
tashi itshitsü atema
shishilembaba, investment,
technologies aser defence tsütsü
amalitep jenjang reprangshitsü.

Alima tesem balala nung
tensa mejungi akümba mapang
ka nung Germany Chancellor-i
India semdanger, anungji lenir
anati international onüktem
nunga o lemteptsü.

Merz-i Chancellor mapa
agizükba sülen Asia nung tang
mezüng India semdanger, aser
ibaji ajanga India aser Germany
na tsüngda tesendaktep
tongtibang ta  züngshiba

temaitsü sayur.
German Chancellor aser

Modi nati Ahmedabad nung
International Kite Festival
densema sobaliba sentong aika
nung adentsü.

Merz-isa Sabarmati Ashram-
a semdangtsü.

Merz aser Modi nati India-
Germany Strategic Partnership
kübok lenla balala nung terenlok
asadangtsü aser shishilembaba,
technology, green & sustainable
development, defence aser
security sectors nung amalitep
jenjang reprangshitsü.

Lenir ana senden amentsü
jakdang Ahmedabad nung
ketdangsertemi traffic aser
security dak sendakba maparen
ajak achaayanga renemogo.

Kobi melii India-EU summit
ayongzüka akatsü lia India-i
Europe nung aliba linüktem
nungi lenirtem den senden aika
mena arudar.

New Delhi, January 11
(Agencies): West Bengal nung
electoral roll merüktettsü atema
tang tagidak Special Intensive
Revision (SIR) mapatong
ketdangsüa reprangtsü asoshi
Election Commission-i ano special
roll observers pezü tali shimogo.

Special roll observers pezüji
Ratan Biswas, Vikas Singh,
Sandeep Rewaji Rathod aser
Dr Shailesh nunger lir, ta
ketdangser kati metetdaktsü.

"SROs jagi electoral roll
revision aser verification exercises
mita reprangtsü aser telatetbatem
shidak benshitsü atema inyaktsü,"
ta paisa metetdaktsü.

"Electoral roll dak sendakba
inyakyim teladak asütsü, osang
shidak bendentsü aser
telatetbatem shidak benoka
inyaktsü atema SROs shimogo.
Parnoki item inyakyim ajak
asadangtsü aser temetongshitsü
lira tekeraba nung metongshitsü
atema benoktsü," ta paisa
metetdaktsü.

SROs dak alia Election
Commission-isa level balala
nung Special Intensive Revision
(SIR) mapatong benokba mita
reprangtsü atema observers
shima lir.

Electoral roll merüktetba
maparen nung nübur nem
melung lemtetdaktsütsü
nükjidong nung SROs shimogo,
ta ketdangseri metetdaktsü.

West Bengal nung SIR

mapatong tenzükba sülen ita
ana dak tali iba mapatong
inyaka arudang sensotem aika
ratamatadar aser staff temia
timtem ajangshidar.

Mapa tali lemzüktsüba
ajanga BLOs aika temang nung
timtem adoka süogo aser karbo
soseta süogo, ta osang balala
angashir.

Ano külen West Bengal
chief minister aser Trinamool
Congress tongti, Mamata
Banerjee-ibo state nung SIR
mapatong sashia aitsür; iba
mapatong benokba ajanga tang
tashi nung nisung 77 süogo aser
aika hospital nung mongdar, ta
lai metetdaktsü.

"Iba mapatong ya tajung ka
asütsüla, ajisüaka iba mapatong
ajanga nisung 77 bo süogo,
nisung pezüi soseta asütsü
merang aser nisung 17 shiranga
hospital nung amongtsüsa
aküm," ta Mamata-i Chief
Election Commissioner
Gyanesh Kumar nem
metetdaktsü.

Mamata Banerjee-isa
Election Commission aija, Special
Intensive Revision ya ajanga
sensotem nem timtem kanga
agütsüdar, ta metetdaktsü.

Election Commission aija
Chief Minister-i, "Kanga
t a n t s ü r - t a m b u r t e m ,
matamabensartem aser
shirangertem danga taochi
mesayur," ta metetdaktsü.

India nung yimtitem 44% bo mopung menenba agi timtemer

India High Commissioner to Bangladesh-i BNP tongti Tarique ajuru

PM Modi aser Germany Chancellor
Friedrich Merz na senden amentsü

West Bengal nung EC-i special roll observer 4 shim

Jangratemtsü aluyimer

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Akhi mapang nungi asenok ya aluyimer kin, saka
tesasatsükaji aluyim mashi aser memetet, anungji
anogo shia tzünglu aru, anü apu ta mali anüdok

nungi anülu tashi alu watang nungi maitsüi inyakaka, aika
tebok mesüngtet akhümli piyong tasoa meshizük timtema
dang lia aru. Aji asenok dak aluyimtsü tashi temetet maliba
agi liasü. Atangji, asen tsüraburtem dak tashi temetet
meliaka, parnok dak Tsüngremi agütsüba shisatsü agi
apidanga, koba ita aser anogo nung alu achitsü, alu
arongtsü, metsü proka atentsü aser koba lu nung koba tsük
aten nung ajungtsü, kong moko mersü ajunger aser kong
mapu züngi junga atanger, itemjibo meteta liasü, anungji
item ita aser anogoji takzüka alu ayim. Ajisüaka, item
temetetba kija jagi aluyimer aikati pei lu nung pei peria
tsük merotet, anungji aluyimer kar dak alaka teimbaka
sensak tia nung timtema ali. Ibayongji, asenoki ken nunga
‘Temeimtsü Aluyimer” okrongseta anogo shia alu watang
nung nokdaker ta aten aser aji shitak liasü. Iba jagi
takokeribo aluyimba mapa toktsür tanga mapa inyaktsü
bilem aser ajungshitep. Ajisüaka, aika asoshi aluyimba
mapa melen tanga inyaktsüsa mapa mali asü. Ano,
tesasatsü kaji government-ia aluyimertem dang takoksa
aser timtem majurui alu tajungba ayimtsüsa lenmang
mesayutet, saka tekong lima alirtem dang tekong lu
mayimtsüang ajungshia aru. Aji oda, külen aluyimertem
peii inyakba agi tebok masünger aser külen government-
ia tekong lu tajungba yima aotsü lenmang sayutsü melen
alu mayimtsü indangang jembir ta asüba mapang,
kaketshirtem kolok nung kaketshisatsü bushibaji
aluyimtsü asoshi masü saka alu meyimi government mapa
inyaka ita sen chia alitsü atema azünger ta tai tangatetba
ka kidanga aser kaketreju nunga agütsü. Anungji, kaketshir
ka asoshi zünger government mapa mengutetbaji taküm
nung tamakok tulutiba amaika züngshitsü tenzük. Item
tangatetba ana, kaji aluyimba agi sensaker akümer ta
bilemba aser ano kaji zünger government mapa mengura
tamakok amai bilemdaktsüba tesayuba agi tanü tashi
asenok kibur-a mekümtet aser kilir-a mesütet tom nung
mapa inyak mashiba agi mapa maka aser chiyongtsüa maka
ta timtemteper. Ajisüaka, tanübo asenoka terabo tangar
temeteter mesüka kümerji, alu mayim nung kechi
chiyongtsü (?) ta asüba tasüngdangba agi asenok
shisabolutsüla aser aluji komaser tajungba ayimtsü ta
bilemdanga tanü ‘ Digital aser Smart’ inyakyim angazük
tenzüktsüla. Iba jagi asenok ‘Temeimtsü Aluyimer’ jenjang
aser tangatetba nungi ‘Jangratemtsü Aluyimer ’
kümadoktsü. Tanü asenok Delhi nungi yokba “ Relief jang”
agi taküm aliba ya tajung tazü masü aser relief jang
mangurtema relief jang yokba agi dokan jang kümer
tenüngang melener dokan nung ayokba chiyonger. Aji
asenok asoshi nümadangtsü aser ayipjanga mejangtsüba
mapa ka masü. Iba tia nung jagi asenoka asenoksasa
adoktettsüla aser asenoksasa asenoka tebok sünga litettsü
asoshi asenoka ‘Smart phone’ amshiba amai ‘Smart
aluyimer’ akümtsüla. Ibaji tanü putu aluyimba yimya lir.
Iba Smart farming jagi kechi li nung kechi ajunger aser
koma ayimtsü, koba nung mesen mozü amshitsüla aser
koba nungbo mamshitsüla, tzünglu kodang arutsü aser anü
kodang aputsü ? item temetettsü nüngdak ajakji ‘Artificial
Intelligence’ (AI) ajanga metetdaktsütsü. Aji oda, kasa li
aser kasa metsüjangnutsü amshia alu ayimyonga
aluyimdang amshiba oset balaka tajungba asütsü aser
temang meraksatsüsa aluyimba süoshi semoker inyaktsü.
Iba ama Smart farming agibo temanga meraksatsü saka
tajungba-ang akümtsü aser pei lu nung züsentetba agi
pei peri dang masü saka perir ayoktsüsa züsentettsü.
Atangji , nisung ajak government mapa inyaktsü
menüngdakba amai  nisung ajak aluyimer akümtsü
menüngdaker, kechiyong “Smart farmers” ishi kati
ayimba agi yimkong perir anüngtsü. Item Smart Farmer-
tem rongnungji asenok tazüng temeteter lanurtema
adentsüla, kechiyong tanü putu nungbo aluyimba mapa
ya jungjunga azüngertem asoshi jangratemtsü tajangzük
aser tepela anguba  mapa ka kümogo.

Aomongchen Otsü
- Temjenyuba Longkumer

 Khen mapang ka nung Ao lima yimti ka tenüng agi Aomongchen ta sür
liasü. Iba yimtiji tashitemeteter, kenshioshir aser sobaliba puti metetter
sotetdak ta züngshia aruba kangasa tejangja, tenükshitsü aser tongtipang
tesem ka liasü. Aser tangar kin ajaki longcha petinu ama penzüa parnok
asoshi nükrangdong südakja, sobaliba mongin, otsü olem tejangja alidak,
oshi temeja aser taret jembidak, tetangshi nokinketer jenti sojasotetdak
yimti tasa jalokja, kangasa nükshia repranga liasü. Iba yimtiji khen mapang
kabo tamaren chuba yimli ama mera ketketa meren merena
wangshiwangshia liasü. Saka liyonga aodang metet meteta tanem tanemi
iba yimti nung soteter jala jabaso aser lanu asensortemji alima memejangi
ainba den kulemi parnok takum libaliro, jayajako,sopusolemtsü, jembishinü
aser sobaliba ajakji khenyongi melenshia parnok sentsüwangshia aliba
sentsüji jena oadok.

Yamaji aliba mapang ka nung iba yimti kinüklenji kibong ka nung teintet
tantsür aser tambur apuani ka tenüng agi otsüla Shisakala aser obula
Metetsang tena dang liasü. Tenaji tia kar maka ka jala jabaso kati danga
medangsem tena kisung dang liasü. Saka tena takumji khenyongi jeretpera
aketba, sobaliba aser wainshin tetangshi, lipoklisang meteter aser tashi
tawartem asünung tenaprongla tashikadang tepeyong lokti ajak nung
tanishir sür teti tejaklen süa par yimti nüburtem anir aru. Jokorbo
tenaprongla küm nung tain akümba den, temang nung tashi mait,
akhidang ama mera oa shilem magitetti lokti ajak nungi anisüngzüka
pujen ka ama kümadoker liasü. Saka  tenati yimti lanu asensortemji
angudang kangasa temolung ayanga aser iba khuret shinga danga
melemsatepteti aru. Kechiaser tena ama ka dangji putu tasenba lanurtem
jagi litemadokba, tagidak maka tantsür tambür akhumli anü alutsü
atartem tasa shia mezüngoki liasü.  Yamaji otsüla Shisakala aser obula
Metetsang  lokdi nung joko tagidak maka ta liaka tena temolungjang kanga
zürepbaa "ayah asüngbo asen chirtem ya kechi tia tensa ka ajurutsü"
tasa temolung nung khu khua bilema jembitep. Item lanurtem alima
melenshia aodang kodanga memelenshiba parnok tera aser ayak ya koma
jangjatsütsü aser sayutsü ta bilem. Kechi mapa inyaktsü, mesüra kechi
asalentong ka ajanga asen Aomongchener sobaliba ayak ya
mesamadaktsütsü ta jempitepa alidang dena rongnung otsüla Shisakalai
tasa ka la molungjangi aru aser ibaji obula Metetsang den yamai lemsatep.
"Sobaliba Ayak Jangjashi Mensem" ta shiti ka nung zülur anüdoklen nungi
anüolen tip tashi iba shitiji prokshidi, aser parnok ajakji asen yimrong
dak senteptsü ta zülu nung koda ta lemsatep. Obulai Otsüla olenji
metemjungi  dang hai ta ashi kechiaser ibaji kangasa tasa tajung ka par
Aomongchen putu tasenba nung soa inteta atuba lanurtem asoshi kanga
temoatsüba aser tejang atangba sendong ka asütsü tasür tenati iba shitiji
zulur alima ajunga nung prokshia oa alir ajak nem prokshidaktsü. Ita
anogo ishika lir sülen asükwa mapang ka nung parnok ajakji par tazüngba
aser maparen ajakji khen atema doktsür par yimtii yimrong jagi sentepa
iba mensem nungji aden aser otsüla Shisakala aser obula Metetsang
tenati anir iba mensemji tenzüka oa yamai lemsatep.

Otsüla aser obula: Iba sendeni arutsüba purtem ajak arur alitsü ta
amanger! Nenok ajak mazüngi pei pei tazüngba kaket riju balala den
maparen aser wadang balala nung kanga mazüngi prokshia liaka iba
sentong ya kangasa na asoshi mesüra ner lokdi asoshi tongtipang  ta
angatetta kwika aruogo nenok ajak pelashishia agizüker. Haoni! Otsü
aser Obu kenatibo ali rongsenbo kecha agi meyaritettsü, kecha ali
senmang magütsütettsü, akhi ama nenok atenshidak mesura sentong
balala nung tsüngdong arua shilem magitettsü saka alimar rongsen amer
bushiaka mengutetba aser malizüktetba ka lir aser ibaji kenati tanü nenok
nem lemsatepa teti asoshi agütsüner. Tatenshirtem: Ayah! Otsü Obu alima
nung rongsen agi malizüktettsüsa aliba ibala senti jia kechi ka asütsü ta
süngmangseta aser kangasa yongyaseta bilemer. Ibaji ni aser ozü telokibo
angutsü aser agizüktsu matateter ato. Otsüla aser obula: Oh! Apetasong
kecha maka kanga tepenjem, soropangro tajung, akhm taket, kaket
shisatsü amena bener aliba lanur tajungtem khen ataliangjo. Iba sentong
ya tenzüka maodang aser iba sentisepji nenok nem magütsüdang na shiba,
na kolen nungi aser kechi telok nungi metetpelaba mapang agidi kechiaser
kenati nenok indangji jangja jangjaa metetnür, anungji ka khen ka khen
ta metetpelateba tenzükdi, anungji nenok nungi tenzükang.

(Maneni asüng adok nung...)

(Iba Yimdangjem otsü ya Tir Yimyim aser Bookipedia nati ayongba
toktep nung shilem agirtem)

Atangji nüchi
"Nüchiba asoshi Khristai asenok nüchi kümdaktsü.

Anungji akang akanga nokdakang, aser tanaben
alar tapuba süngra nung tapu'. Galatia 5: 1.

Alarji tashi taiter ket nung tashi maiter
taküm tia mejungi akümba lir, aser iba temang
aser tanela anaprongla asoshi tamajung tia lir.
Iba lima nung ajak temenen lar aso. Iba süngraji
yimya balala nung jungkai adok. Israel nunger
Ijip nung asortemji alar talenba kübok aso.
Tsüngrerni  Abraham dang nangzükba
tenangzükba dak alema parnok kümzuktsü
tanga lenmang kecha mali asü.

Israel nunger alangzüktsü asoshi Kibuba
ajanga renemtsü. San chanu ka tepseta
kikümdong nung iba züji mezü. Shirnoki iba
mapa tashi anga inyak parnok Ijip nungi Kanani
ao. Aji kidangi aoba inyakyim nung aikati
nemnem aser Ijipi meyipa aotsü bilem.
Tenemnemertemi Ijipji taküm tajung alidak ama
bilem. Kanan lenmang nung meranga jajaba
dang nungi alar tia-jiang tajungba ama angu.
Asenok asoshi lendongji, tejen takümji Khrista
nung nüchi anguba dang nungi tajungba ama
bilemer. Aiben alimai  mesüra temeneni
atidanger aser iba sang nung pudaktsür.
"Khristai asenok nüchi kümdaktsü." Iba nüchi
temoatsü aser tepela nung taküm liang. Ne
nüchi nung temulungjang aser tanela akanga
nokdakang.

Oba, ni nüchi kümdaktsüba asoshi Ne tenüng
asanger.

Khristantemi Yihuda nungertem pusemtsüla: Greg Laurie

January 11, 2026: Tawa
Pastor Greg Laurie-i,
Khristantemi Yihuda nungertem
pusemtsü nüngdak, ta
metetdaktsü.

"Asenoki ajangshiba ajak ya
Tsüngremi shimtetba nüburtem,
Yihuda nungertem ajanga lir.
Tsüngremi Lipok 12 nung
parnok den, Abraham aser pa
dak nungi jakzükertem den
tezüngzüktep yanglu.
Tsüngremi 'Na moatsürtem Ni
moatsütsü aser Na
atakatemertem Ni atakatemtsü'
ta ashi," ta pastor Greg Laurie-
i metetdaktsü.

Tanü putu Israel dak
sendakba nung kari o enteper
aser karibo tanü putu nung
Israel den Tsüngremer
tenangzükbaji meputeper ta
jembir, ta pai ashi.

"Ajisüaka ibaji tai, kechiyong
tanü tashi iba tenangzükbaji lir,"
ta shia pai 1948 küm Israel kin
tentetba aser Laishiba nung shia

aliba ama alima map nung Israel
aliba metetdaktsü.

"Iba ya 'Holocaust' (Hitler
tetuyuba nung Yihuda nunger
million 6 tepsetba) sülen atalok.
Ni bilemer, nisung aikati ibaji
memetet asütsü südi, ajisüaka
iba tatalokba ya ataloker küm
aikabo masü. Hitler tetuyuba
kübok Nazi concentration
camps aser extermination
camps nung Yihuda nunger
tetsür-tanur aser tebur million 6
tepset," ta pai metetdaktsü.

Harvest Crusade tentetsang
pastor Greg Laurie-isa, anti-
Semitism ya Yihuda nunger
sempaba lir, aser ibaji ajanga
Yihuda nunger yirutsür, ta ashi.

"Tanü alima nung tebilemtsü
balala adokba atema nisungtemi
Yihuda nunger aser par linük
(Israel) nem tai tongloktsütsü
meranger ama reprangteter.
Tanü Israel linük ya America
ama tetemsü linük ka masü.
Ajisüaka iba lima ya Yihuda

nunger lima aser iba lima ya
Laishiba nung shinzüka aliba
atalokba lima, ta ni amanger.
Ajioda 1948 küm May 14 anogo
nung shinzüka aliba atalok
tenzük," ta pai ashi.

Paisa tanü Arogo aikati
"replacement theology"
agizükba aitsü. Replacement
Theology tetezü "Yihuda nunger
den Tsüngremer sentong
tembangogo aser parnok dang
nangzükba ajak Arogo dangi
belenogo."

Laurie-i, Rom 9-11 ajanga
Yihuda nungertem atema
maneni Tsüngremer sentong
aliba sayur, ta ashi.

Laurie-isa, Khristantemi
Yihuda nungertem aser ajak
nem Khrista agizükdaktsüner,
ajisüaka Laishiba nung alibatem
asadangtsüsa tongtibang onük
aika lir, ta ashi.

"Tsüngremi tezüngzüktep ka
ayu. Tsüngremi Pa tenangzükba
meraksaba atema Pa dang
pelar. Tang asen linük (US)
nung Yihuda nunger sempaba
kanga bulua akümer, aser iba ya
temenen lir ta ni bilemer.
Khristantemi asen Yihuda
nunger medemertem atema ola
adoktsüla," ta pai ashi.

Tawa Australia nung
kiralongrartemi Yihuda
nungertem amakba sülen pai iba
o ya jembia liasü. Taoba ita
Australia nung kiralongrar anati
Yihuda nunger 15 khaset aser
aika yiruja liasü.

Greg Laurie

January 11, 2026: December
29, 2025 nü Maharashtra nung
Kerala nunger Khristan putir ka
aser kinüngtsü na apuba atema
Arogo nung lenirtem aser
Kerala nung yimtenren lenirtemi
sashia aitsüogo.

December 29 nü
Maharashtra nung Khristmas
dak sendakba sarasadem
sentong ka nung tena apu.
Church of South India South
Kerala Diocese nung putir
Sudheer aser pa kinüngtsü
Jasmine na den nisung 8 aonung
8:00 ako meta apu.

Amravati district kübok
Singodi yimdak Lakshman
Shede-i, Khristan yimsü dangi
meyipdaktsütsü atema nisung
kari sen amshia mesüzüker ta
metetdaktsüba sülen Bajrang
Dal züngsemtemi ken o benok
aser Benoda police station kima
longkak aita Khristan putir
aputsü atema takhangba agüja
liasü.

Iba sülen police-i Bharatiya
Nyaya Sanhita kübok Arrla 299
nung ajemdaker ken o benok.

Putir Sudheer ya Kerala
nung Thiruvananthapuram
district kübok Amaravila nungi
lir aser tesüiba küm pongu tashi
pai Maharashtra nung tenzükba
wadang inyaker. Talisa Nagpur
yimti aser temeket nung aliba
tesemtem nung pai shisaliok
aser lokti tenzükba mapatem
nung rangloker inyaker.

Police den jembidang pa
kinüngtsü Jasmine-i, tasoba
anogo benjungmong aser

Khristmas sarasadem atema
parnok medemer ka kidang
adenshia liasü, ajisüaka iba
sentong nungji shinga Khristan
yimsü dangi memeyipdaktsü, ta
metetdaktsü.

Warud nung aliba District &
Sessions Court-i December 31
nü nisung 8 nembo bail agütsü.

Arogo nung lenirtemi, putir
aser pa kinüngtsü apuba sülen
iba osang metetpelatsü atema
police station-i aoertema police-
i apu aser parnok anema ken o
benok, ta metetdaktsü.

Kerala Chief Minister
Pinarayi Vijayan-i, iba tatalokba
ya tejashitsüka lir, ta
metetdaktsü.

Paisa, telemsa
adokdaktsütsü atema Sangh
Parivar-i nütsüng ajema alirtem
anema inyakba ya tebilemtsü

onük ka kümogo; item ama
tatalokba ajanga linük temzüng
kübok temeden balala raksatsür,
ta aitsü.

Opposition lenir V.D.
Satheesan-ia shidi ajanga Ato
kilonser Narendra Modi aser
Maharashtra Chief Minister
Devendra Fadnavis naprongla
na dang, item tatalokba ya
sensotem temeden anema
inyakba lir, ta metetdaktsü.

Paisa, "Tesünep nung
sarasademba atema apuba ya
linük temzüng den mapet aser
asen linük democracy aser
secular den meputep," ta
metetdaktsü.

Thiruvananthapuram nungi
Congress MP Shashi Tharoor-
i, "Putir William'er MP ama, iba
ken o ya tekeraba nung
bentettsü ni imlar. Ozü

constituency nung CSI South
Kerala Diocese ya tenüng
tajung aliba tentet ka lir aser
parnoki tangartem yimsü
meyipdaktsüba tatalokba mali,"
ta metetdaktsü.

Malankara Orthodox Church
Catholicos Baselios Marthoma
Mathews III-ia, "Iba tensa ya
tebilemtsü akatsüsa lir. Linük
temzüng ajanga nütsüng ajema
alirtem nem-a kasa temeden
agütsür. Peii melungba yimsü
amanga benshitsü atema ajak
nem temeden agüja lir, aser ibaji
shingaia nokdangtsü makok," ta
metetdaktsü.

CSI Bishops Council nung
secretary, Bishop Sabu Malayil
Koshy-i police aija, "Iba ya linük
temzüng kübok temeden balala
anema inyakba lir," ta ashi.

Kottayam nung osangbener

den jembidang pai, "Putir
Sudheer-i inyakba mapatem
ajanga yimtsüng terenlok nung
shilem tulu agiogo," ta ashi.

Paisa, "Khristantem anema
inyakba tatalokbatem liaka
yimtenren lenirtem aser sorkari
ola madokba ya ajanga
aibelenertem temelung
uludaktsür. Item ama
tatalokbatem anema ola madokba
ajanga ozüng alema inyaktsü
ajungshir," ta metetdaktsü.

CSI Church-isa pua alirtem
nem legal teyari agütsütsü
atema telok ka Nagpur yimtii
yoka liasü.

Putir Sudheer chiokba sülen
osangbenertem den jembidang
pai, "Iba ya asalentong yanglur
inyakba liasü. Tamalen BJP,
Shiv Sena aser Bajrang Dal
nung inyakertemia ni
amokmerena liasü," ta
metetdaktsü.

Paisa, "Hindu aser Muslim
nungertemi pei yimsü dak
sendakba süoshi semteter,
ajisüaka Khristan putir aser nun
tem dangbo yimsü dak sendakba
süoshi masemtsü tuyur," ta ashi.

"Police-i kü dang Laishiba
mazüngtsüla ta ashi. Khristmas
carol atentsü atema-a temeden
mali asü? Ni kechi aibelenar ni
mangateter," ta ashi.

Pa kinüngtsü Jasmine-i,
"Khrista osangtajung dak
sendakba mapa inyaktsü atema
küna ao aser Tsüngremi
maongka agütsüba mapang
tashi onoki Khrista osangtajung
proktsü," ta metetdaktsü.

Maharashtra nung Khristan putir ka apuba Arogo lenirtemi aitsür

Khristan putir Sudheer aser pa kinüngtsü Jasmine na den tangar kar police station nung
tangokba noksa nung angur.

AO OSHI ANGAZÜKDAK:
TANÜ ANGAZÜKTSÜBA OJANG

Tsürabur
(n) kibong nung oja aser oba ( parents)
* Tanurtemi tsürabur tashi angatsüla.
Tsürangkongki
(n) tsürang mesükba kongki (violen & guitar)
* Lanurtemi tsürangkongki tema ken atener.

NAI-A YA METETTER

Kisna Diamond Marathon nem January 7, 2026 nü
Guinness World Records naroküm ka agütsüogo aser
iba ya December 28, 2025 nü India kübok yimti 55
nung külemi 5km race ayonga agiba atema lir.
Iba sentong ya Hari Krishna Exports Pvt Ltd (HK)
ajanga Run for Swachh Bharat tenüng nung agir aser
Kisna Diamond Jewellery-i ayonger.
Iba sentong nung metropolitan cities, emerging
urban centres aser rural regions nungi nisungtemi
shilem agia 'Swachh Bharat, Swasth Bharat'
tangatetba akangshir.

TIPLEN :
2. Pongsen, 5. Lepko, 7. Omen,
8. Maongka, 10. Yangkhu,
12, Senpong, 14. Angu,
15. Raksa,  16. Arameso,

LANGTSÜNGLEN :
1. Alimang, 2. Pongen,
3. Samaru, 4. Nün, 6. Pio,
9. Nüngdak, 10. Yongya,
11. Kongro, 13. Ora, 14. Ata.

TIPLEN

2. Sü jeplok - (4)

4. O agi merenshi - (5)

7. Ayongküm li - (5)

8. Chiyungtsü mapang süiadok - (4)

9. Tsüngrem den jembiba - (9)

12. Saklok - (4)

14. Samaba mebushitet - (5)

15. Mejanga onü - (5)

16. Tzü shiruru ka - (4)

LANGTSÜNGLEN

1. _ _ _ _ i - (4)

3. Kasa masü - (6)

5. Nüchi masü - (5)

6. Tashi endok - (5)

9. Langtem - (5)

10. Anü malidang - (6)

11. _ _ _ _ _ kibur - (5)

13. Tebur tembar tsüngda jatepba - (4)

1 2 3

4 5 6

7

8

9 10 11

12 13

14

15

Guwahati nungi all-girls NCC band-i R-Day parade nung shilem agitsü

Guwahati, January 11, 2026
(Agencies): St. Francis De
Sales School, Guwahati nungi
all-girls National Cadet Corps
(NCC) band kati Republic Day
Parade 2026 nung shilem agitsü
atema training agidar.

Iba band nung cadets 45 lir
aser parnok New Delhi nung
tang training tagidak lir.

Iba contingent yagi

Northeast India ajunga tenüng
nung shilem agitsü aser
Kartavya Path Selection March
nung shilem agitsü.

NCC band nung arishi küm
13 aser 16 tsüngda purtem lir
aser January 5, 2026 nü New
Delhi nung NCC Republic Day
Parade Camp agidang kanga
dang junga shilem agiogo.

NCC instructors lenisüba

Guwahati, Jan 11, 2026
(Agencies): North Eastern
Tea Association (NETA)
ajanga Wagh Bakri Tea Group
Chairman Piyush Desai nem
Lifetime Achievement Award
agütsüogo.

Desai-i Indian tea industry
nung tongtipang shilem agiba
atema iba sempet agütsü ta
ketdangsürtemi ashi.

Wagh Bakri Tea Group-i
1892 nungi süngo
shishilembaba mapa inyaka
arur aser India nung tongtipang
tea company rongnung ka lir.

Tea business nung Desai ya
kanga dang tongtipang nisung

ka lir aser India tea ecosystem
nung Assam aser  Gujarat
tsüngda tesentaktep tajung lir
ta NETA Advisor Bidyanand
Barkakoty-i ashi.

"Desai ya Indian tea
industry nung tekolakba lir.
Assam aser Gujarat tsüngda
tesentaktep balaka lir
kechiyong Assam ya süngo
teimtiba adokdak lir aser
Gujarat ya largest consumer
lir" ta Barkakoty-isa ashi.

"Desai ya tea tasting aser
evaluation expert ka ama
akhümtsübur aser  pa ya
mangdang aketer ka lir. Küm
aika pai tea industry len ania

arur" ta NETA nung taoba
chairman Ajay Dhandhania-i
ashi.

"Desai-i küm 60 tema süngo
shishilembaba nung aika
ajangshia aruogo" ta
Federation of All India Tea
Traders Association
(FAITTA)-ia metetdaktsü.

"Tesüiba nung Lifetime
Achievement Award ya
industry tejenpurtem Apurba
Kumar Barooah aser Sagar
Mehta na nem-a agütsüogo
aser parnoki tea industry aser
loktiliba asoshi tongti shilemtem
agia aruogo" ta NETA-isa
metetdaktsü.

NETA-i Piyush Desai nem Lifetime Achievement Award agütsü

Guwahati, January 11, 2026
(Agencies): January 17, 2026
nü Sarusajai Stadium, Guwahati
nung artistes 10,000 jungnüa
Bodo nunger sobaliba tsüngsang
Bagurumba aitsü atema
renemteper.

Tang Assam kübok tesem
balala nung anogo asemnü
rehearsal programme agidar
aser world record ka angutsü
nükjidong nung kanga

merangtepdar.
Assam kübok district balala

nungi artistes-i kanga meranga
training agidar. Boko-
Chhaygaon aser Palashbari
Assembly constituency tem kija
nungi tsüngsanger 545-i shilem
agitsü.

Boko nung Gandhi Maidan
ama tesemtem nung
tsüngsangertem rehearsal agir.
Bodo nungeri Bagurumba

tsüngsang dang "butterfly
dance" ta ajar.

Iba sentong nung Prime
Minister Narendra Modi
adentsü imlar aser Bagurumba
tsüngsang ajanga global record
books nung züluokba dang masü
saka Bodo nungeri küm noklang
aika tsüngsanga aruba sobaliba
maitsü aser senmang tashi
itshitsü imlar ta tayongertemi
ashi.

Assam nung Bagurumba tsüngsang atema kanga renemteper

kübok parnok training agir aser
parnoki sobaliba Muga silk
waistcoats nung one-horned
rhino motif enoker.

St. Francis De Sales School,
Guwahati nungi all-girls NCC
band-i national sabang nung
tang mezüng atema masü saka
Republic Day 2024 nung
Republic Day Parade, New
Delhi nung shilem agiogo.

Aleppo, Aenjeti/January 11
(Agencies): Kurdish-i aniba
Syrian Democratic Forces
(SDF) sepaitemi Aleppo yimti
toktsüogo, ta ketdangsürtemi
metetdaktsü.

Syria kübok yimti tulutiba
rongnung tanabuba nung ya
anogo ishika kanga sashia
raratepba sülen ceasefire ka
benokba ajanga yimti toktsür
aotsü asoshi maongka agütsüba
sülen tang iba osang ya
sangdongogo.

Aleppo Governor Azzam al-
Gharib-i Deobarn anepdang Al
Jazeera dang ashiba agi, Aleppo
nung SDF sepaitem ka danga
mali kümogo. Manger
mesangwa tsüngda army-i
ketdangsüa item sepaitem bus
tem nung mener yokogo.

SDF commander Mazloum
Abdi-i (shiba dang Mazloum
Kobani ta ajar) ashiba agi, alima
kintem teyongtsüi aiba sülen par
teloki ceasefire ka atema aser
civilian aser parnok sepaitem
tekümzükba kübok anintsü
atema mulunga agizükogo.

"Onok tangatettep ka dangi
aruogo aser iba ajanga
ceasefire ka benokogo aser

asürtem, yirur alirtem, taolen
makai aliba civilian tem aser
Ashrafieh aser Sheikh Maqsoud
kiyong nungi raratem Syria
anütok aser anütoktip leni
tekümzükba kübok anintsü
mulungtepogo," ta Abdi-i X
ajanga metetdaktsü.

"Onoki teyongtsüi ia
sensaksemtsürtem dang parnoki
nangzükba ama inyaktsü aser
jensiha or alirtem tekümzükba
kübok pei kidangi meyipa
yoktsü atema ayongzüker," ta
paisa shisem.

SDF ya linük army nung
lokteptsütsü atema
sensaksemba tamakok ngua
rara tenzükba sülen anogo ishika
lir Syria army-i Kurdish nunger
timba aliba Sheikh Maqsoud
tesem ya atsünga tang SDF
sepaitem aninogo.

Iba rara nung nisung 30
tepset aser nisung 150,000 dak
tema pei talidak ki toktsür
jenshia oa liasü.

Al Jazeera atema Aleppo
nungi osang agütsüba mapang
Bernard Smith-i ashiba agi,
yimti nung tanungba SDF
sepaitem bus ajanga Raqqa-i
anirogo.  Raqqa yimti ya

northeastern Syria nung SDF-i
azüoka aliba yimti
tongtibangtiba lir.

"Parnoki tatalokba indang
kecha mashi, ajisüaka parnoki
ola madokba ajanga langkabo
ashir, kechiyong yasüng tashi
parnoki maneni raratsü ta
shiogo," ta paisa shisem.

Smith-isa, Syria sorkar
sepaitemi küm ka tejakdang
Bashar al-Assad yimsüsüba
chirepba mapang pua bener
aoertem Sheikh Maqsoud
tesem nung bushidar, ta
metetdaktsü.

"Item ya civilian activist aser
opposition sepaitem lir. Iba
mapang parnok ya Sheikh
Maqsoud aser Ashrafieh
temeket nung SDF indang
checkpoint tem nung pua liasü,"
ta Smith-i shisem.

Al Jazeera osangbener
Ayman Oghanna-i Damascus
nungi ashiba agi, Aleppo kanga
süngjema kümogo aser SDF
aser sorkar na tangatetep ka
dangi aruba nung United States-
i tongtibang shilem agia liasü.

"US jenjang ya khenyongi
balaka lir, kechiyong parnok
SDF aser sorkar naprongla den

tesendaktep tajung lir," ta
Oghanna-i ashiba agi, ISIL
(ISIS) den raratsü atema
Washington, Kurdish-i aniba
sepaitem den ya küm ter dak
tema inyaka arudar.

Taoba tir Bashar al-Assad-i
aniba sorkar 2024 küm tatemlen
chirepba sülen US-i Bashar
anemba telok indang lenir
Ahmed al-Sharaa dena
tesendaktep tajung yangluogo,
shiba Syria indang interim lenir
aküm. Syria tir aser US tir
Donald Trump na taoba küm
White House nung ajurutepogo
aser parnok ISIL anema US-i
aniba telok nung denogo.

Aleppo kübok Kurdish
nunger timba aliba Sheikh
Maqsoud, Ashrafieh aser Bani
Zaid tesem nung Mongolbarnü
nungi raratep tenzüka liasü.

Al Jazeera osangbener
Oghanna-i ashiba agi, "sorkar
institution tem nung SDF
mebendenloktetba ajanga
raratep tenzüka liasü."

Iba tenangzüktepba benoktsü
atema mapang atakzüka
toktsüba taoba küm tatemi
tembang aser SDF puri parnoki
2011 küm nungi azüoka aliba

tesemtem toktsür aotsü
memulungi liasü.

Oghanna -i  a shiba agi,
Aleppo nung rarabo anenogo,
saka  tensabo maneni
mejungi lir.

"Syria nung ken o tasak aika
lir, saka linük tamendakdak aser
telongjem asoshi amokmeren
tulutibaji SDF ya Damascus den
longjema Damascus tazüokba
kübok litettsü melitettsü aji lir,"
ta pai ashi.

SDF kübok sepaitem aika lir
aser sepai ya 50,000 nungi
90,000 tsüngda asütsü imlar.
Parnok ya t imba linük
northeast len lir aser parnoki
Syria litsü pezüsü nung ka shibo
azüoker lir.

Oghanna-isa, Aleppo nung
raraba ajanga SDF pur linük
army den lokteptsü asoshi
sensaksemba ya takok
mongutettsü ama bilemer.

"SDF puri parnok bendanga
agütsütsü memulungtsüsa tanga
onüktem ano kar lir," ta pai ashi.

"SDF puri linük northeast ya
meyipa magütsüner, aser
northeastern Syria yimsü asütsü
atema nüjiso terabo aginer," ta
paisa shisem.

Naypyitaw, Aenjeti/January
11 (Agencies): Civil war
adoka aser mitkar temi yimsü
asüba tejangja kumdaktsütsü
atema elections agir ta tai
tonglokja liaka Myanmar nung
noklem asem lemsar aliba
general election phase
tanabuba nung vote agütsü
tenzükogo.

Sagaing, Magway,
Mandalay, Bago and Tanintharyi
regions aser Mon, Shan,
Kachin, Kayah aser Kayin
kübok jila 100 nung vote
agütsüba ya Deobarnep 6:00
ako nung tenzük.

Item tesem ya aika nung
tawa ang raraba liasü mesüra
security kanga sashia yoka lir.

2021 küm mitkar temi
tashiyim amshia civilian sorkar
atsüngdoka iba sorkar lenir,
Nobel Peace Prize angur Aung
San Suu Kyi apuba sülen
Myanmar nung rongrong tulu
adoka lir aser nisung 51 million
aliba linük shilem tuluka nung
civil war tenzük.

Aung San Suu Kyi'er
National League for

Democracy party, shirnoki 2020
election nung kanga junga takok
nguteta liasü, parnok den ano
tang tesüsaba election atema
register mesütetba mitkar
anemba party aika
shibangtsüogo.

Tang rara aliba mechi
election ya phase asem lemsar
agir. Mezüng phase ya
December 28 nü township 330
nung agi aser tasembuba ya
January 25 nü agitsü lir.

Tang rara aliba mechi
township 65 nung shilem
magitsü.

December 28 nü vote
agütsüba nung nütsüng yongsük
shilem 52-i pei vote agütsü ta
mitkar temi ashir, aser mitkar
bhukumba Union Solidarity and
Development Party-i legislature
indang lower house nung parnok
toktepba nungi menden 80 dak
tema nung takok angutsü ta
ashir.

Myanmar nung two-house
national legislature lir aser ajak
agi menden 664 lir. House ana
lokteper parliamentary majority
ajanga tir tasen ka shimtsü, aser

pai cabinet shima sorkar tasen
ka kumtettsü. Myanmar
constitution kübok house
anaprong nung mitkar nem
menden shilem 25 lemzüktsür.

Linük nung yimti tulutiba,
Yangon nung Deobarnep pei
vote school, sorkar office,
tamangba yimsü dak sendakba
ki nung agüja liasü. Yangon
yimti nungi south tsütsü mile 16
shi pilar Aung San Suu Kyi'er
taoba constituency, Kawhmu
nunga vote agütsüogo.

United Nations aser human
rights telok temi iba election ya
mitkar tejak meyitsü meranga
tenüng agir agirba dang lir ta
ashir.

Election agitsü lia mitkar temi
ozüng tem yangluba nung
election anema nokdaker
mesüra aitsür tem temerenshi
tepuokdak küm 10 tashi ayutsü
shia lir. Nisung 200 dak tema
anema iba ozüng kübok ken o
benoka lir.

Ano Myanmar nung
yimtenren tsütsü aibelenba
mechi nisung 22,000 shi tang
tepuodak yua lir ta ashir.

Tehran, Aenjeti/January 11
(Agencies): Rongsenketzüng
timtemba anema longkak aitba
mapang security forces
züngsem aika takum samaogo
ta Iran indang state media
ajanga ashir aser parliament
speaker-i United States aser
Israel dang Washington-i par
linük makra onokia meyiper
tayang kepzüka amaktsü ta
amokmerener.

Isfahan province nung police
aser security forces züngsem 30
tepsetogo ta state television
ajanga Deobarnü ashi aser Law
Enforcement Command Special
Units tanishiri Brehostibar aser
Hokulbarnü yimti balala nung ki
o jen raksatsüba azüoktsü
merangba mapang security
forces züngsem ti tepset ta ashi.
Deobarnü semiofficial Tasnim
news agency ajanga ashiba agi,
linük tesem balala nung longkak
aitba nung security personnel
109 tepsetogo.

Iranian Red Crescent-ia
Golestan province yimtiba
Gorgan nung par meyong relief
building ka amakba mapang
staff ka asü ta ashi.

Küm aika tsüngta linük nung
tesashitiba longkak aitba Iran
ketdangsür temi azüoktsü
merangba mapang iba osang ya
agütsür, kong osettsüset nung
jenjang tali akumba tejashi nung
nisung meyirijang aika yimtong
nung longkak aita arur.

Yimjung raksatsüba tanemi
ajema kumtar ta Ministry of
Interior ajanga ashi aser

attorney general-i iba
rongrongshirong nung shilem
agir nem tasüba temerenshi
agütsütsü ta shia lir.

Iran ketdangsür temi longkak
aiter tepsetra mitkari amaktsü
ta US Tir Donald Trump-i
amokmerenba sülen Deobarnü
parliament nung jembidang,
Speaker Mohammad Baqer
Qalibaf-i US dang aibelen
masütsü tekumdangtsü ashi.

"Asenok ajak jangja liti: Iran
nung makra, occupied territories
(Israel) aser US indang bases
aser rong tem nung tejangja
tenük yoktsü," ta taoba Islamic
Revolutionary Guard Corps
tanishir Qalibaf-i ashi.

Ozüng yanglur kar
parliament nung langpang
bushia oa "America nem
tasüba!" ta ayimtena liasü ta
ashir.

Iran nung longkak aiter pua
merenshiba tali akumba
mapang ka nung US-i yaritsü
renema lir, ta Trump-i
Honibarnü ashi.

"Iran ya talenba nungi
salatsü repranger, atangji nung
taoba mapang ama masü. USA
yaritsü renema lir!!!" ta Trump-
i pa indang Truth Social sapang
nung post asü.

Iran timtem tulu nung lir aser
amaktsü atema totuyuba
agütsütsü akok ta tekumdangtsü
shir anogo ka lir pai iba osang
ya prokshia liasü.

Iran tesem ajunga nung
internet shibanger ghonda 60
dak tema jungogo ta ashir.

SDF sepaitemi Syria kübok Aleppo yimti toktsüogo

Longkak aitba mapang
sepai 100 dak tema süogo: Iran

Myanmar mitkari elections phase tanabuba agir

"Nüsasa dak tamang katetra tamakoktsü
ajak kokteta aotsü."

B I L E M D A N G A N G

Küm 12 sülen FIFA World Cup trophy India tongogo 3buba SML asayamung osang

Daman & Diu Gujarat nung tawa asayaba Khelo India Beach game nung Nagaland
Sepaktakraw Team-i kanga junga asaya Bronze medal ana nguogo. Iba asayamung ya January
5 nungi 10 tashi asaya liasü. Tebur team-i Regu event nung bronze medal angu. Team nung
Mudotsu Dozo, Khele, Kevisaho Neikha, Neikuo Sorhie densema liasü. Tetsür team nung
Sezovelu Dozo, Menenu Tsukru, Jwensinle Kesen, Tiajungla, Akumtila, Thujono nungeri
Qaud event nung bronze medal ngua liasü. Team ya coach Puleno Neikha aser Manager
Hopson Sumi nati anir ao aser Dept. of Youth Resources & Sports, Govt. of Nagaland-i
senotsü teyari agüja liasü.

Aenjeti/January 11, 2026
(Agencies): FIFA World Cup
2026 tonga aruba mapang
global tour nung shilem ka ama
original trophy India tongogo.
Taküm FIFA World Cup ya
June 11 nü tenzüktsü.

Trophy sayaba sentong
nung taoba mapang Brazil
nunger World Cup koker aliba
asayar aser  FIFA legend
Gilberto D'Silva aser Union
Minister of Youth Affairs and
Sports Mansukh Mandaviya
nati shilem agia liasü.

D'Silva-i, iba trophy yagi
India nunger lanurtem cricket
asaya ama football asaya-a
kanga jangrabangra asayatsü
ajungmesotsü imlaba lemsatep.

"Iba trophy ya tanurtem,
taruba putu asayar tem,

tetsürtem aser  asangur
chanutem tanga asaya aser
talisa cr icket asaya ama
football nunga takok ngua
asayatsü ajungmesotsü atema
lir," ta pai ashi.

Küm 12 sülen international
tour nung shilem ka ama World
Cup trophy ya India-i meyipa
aruogo.

Iba trophy ya India nung
anogo asem ayutsü aser iba
mapang Delhi nung anogo ana
ayutsü aser  iba sülen
Guwahati,  Assam-i bener
aotsü.

Sentong nung o jembiba
mapang Mandaviya-i ashiba
agi, iba trophy yagi linük nung
lanurtem football asayatsü
ajungmesotsü. Paisa, sorkari
linük nung saisabong renloka

yoktsü asoshi meranga jenjang
agidar, ta ashi.

"Ato Kilonser Narendra
Modi lenisüba nung saisabong
ya kanga tongtibang kümogo.
2036 küm tashi nungbo India
ya saisabong nung top-ten
nung aliba linük ka
kümdaktsütsü asoshi onoki
inyakdar," ta pai ashi.

Sorkar i 'Fit  India
Movement' aser 'Khelo India'
amala sentongtem ajanga
fitness aser  saisabong
ajungkettsü merangdar.

2047 küm tashi nungbo
developed linük ka akümtsü
India nükjidong yur inyakba
mapang saisabong yagi linük
yangerba aser lanurtem nem
tashi agütsüba nung tongtibang
shilem agitsü, ta pai shisem.

Dimapur, Aenjeti/January
11 (TYO):  3buba SML
asayamung nung Honibarnü
mezüngbuba asaya nung Nzon
CC-i mezüng field asütsü shim
aser Esa Warriors nem batting
amentsü asoshi maongka
agütsü.

Asaya nung Esa Warriors
puri over 20 nung asayar 2 out
ser run run 242 yanglua liasü,
koba asayamung nung tang
tashi nung run timtiba
yangluba liasü.

Esa Warr iors a tema
Alongba Pongen-i kanga
junga asaya aser pai ball 34
nung dang run 90 yanglu, saka
tesasatsüka 100 metongjungi
out süatok, koba asayamung
nung mezüngbuba century
süla. Team atema ano Pankaj
Ghosh-ia kanga junga asaya-
a pai ball 38 nung run 83
yanglu.  Tena senteper
asayamung nung partnership
timtiba yangluogo.

Asaya tanabuba shilem
nung Nzon CC pur batting
amenba mapang parnoki
asayar ajak out sür run 60
dang yangluteta liasü.

Alongba Pongen-i ball-a
kanga junga ona asayar pongu
out sütsü, aser iba atema pa
nem Man of the Match

naroküm agüja liasü.
Tanabuba asaya nung

Chumou Veterans puri toss
akok aser mezüng bat asütsü
shimba sülen parnoki over 20
nung asayar 6 out sür run 146
yanglua liasü.

Asaya nung middle order
temi junga masayatet saka
lower middle order-i junga
asayateta  asaya jenjang
melenshitsü.

Asaya nung Abenthung
Lotha-i ball 43 nung run 54
yanglu aser Asu Sakhru-ia ball
32 nung run 58 yanglua liasü.

Lhomithi SC atema
Yanpothung-i wicket 3 agi aser
paisa run 21 yanglua liasü.

Run ar ishiba mapang
Khitilo Rengma (ball 35; run
35) aser Hino Chishi (ball 22;
run 26) nati team asaya
jenjang melenshitsütsü
merang saka Chumou
Veterans puri ball kanga junga
aonba ajanga parnok nem run
aika meyangludaktsüi kanga
junga azüoka ayu.

Batting amenba mapang
run 54 yangluba aser ball aonba
mapang wicket asem agiba
sülen Abenthung Lotha nem
Man of the Match naroküm
agütsü. Iba asaya ya Chumou
Veterans-i koka liasü.

Kohima, Aenjeti/January 11
(TYO): 3buba Nagaland
Inter-Open Volleyball
Tournament Kohima district
kübok BKK Kezo jila nung
January 13 aser 14 nü asayatsü
renema lir. Iba asayamung ya
Kezo jila local ground nung
asayatsü.

Asayamung ayongertemi
ashiba agi, asayamung nung
shilem agitsü atema taah sen
3000 agitsü aser züngoksemtsü
atema tatembangbuba anogoji
January 12 nü 12 ako tashi
asütsü. Fixture ya kasa anogo
3 ako nung draw asütsü.

Tang tashi nung iba
asayamung atema team 26
züngoksema lir, kong tebur
team 17 aser tetsür team teku
densema lir.

Tetsür aser tebur naprongla
asaya nung takokertem nem
senpet sen 50,000 den running
trophy agütsütsü aser runners-
u nem senpet sen 30,000
agütsütsü. Maneni semifinal
tonga asayaba team tem nema
senpet agütsütsü ta asayamung
ayongertemi metetdaktsü.

Iba den bendenloksema
asayamung nung Spiker aser
Setter tajungtiba nema jurila
sempet agütsütsü renema lir

Asayamung nung shilem
agitsü jangraba team teami
parnok tenüng züngoksemtsü
aser asayamung dak sendakba
nung osang tejangjaba agitsü
atema item number;  +91
9862522745 or +91 7349655210
nung tongteprateptsü
metetdaktsüogo.

Aenjeti/January 11,2026
(Agencies): Küm nung
mezüngbuba Grand Slam
atema renemba mapang
Australian Open nung
asemben tashi final tonga
asayar  alisang Daniil
Medvedev-i Deobarnü
Brisbane International title
benogo.

World rankings nung
jenjang 13buba nung aliba
Russia nunger asayar yagi Pat
Rafter Arena nung final asaya
nung America nunger asayar
Brandon Nakashima 6-2, 7-6
(7/1) agi koka liasü.  Iba
asayamung akokba densema
pai ATP Tour title 22buba
benogo.

Medvedev-i mezüngbuba
set amokbanger asaya aser

Nakashima indang serve
anaben tashi break süa asaya
akok. Ajisüaka tanabuba set
nungbo Nakashima-ia kanga
junga asaya-a tiebreaker
asayaba sülenang Medvedev-i
asaya koka liasü.

Australian Open ya
Melbourne nung taruba Deobar,
January 18 nü tenzüktsü lir aser
Medvedev-i season takok nung
tenzüktetba atema kanga
pelaba lemsatepogo.

Kasa asayamung tetsür kija
asaya nung Aryna Sabalenka-i
taküm agi küm anabuba atonga
iba asayamung kokogo. Lai
final nung Marta Kostyuk
straight sets nung akok. Iba
asayamung nung la set ka nung
danga tamakok mangu.

Belarus tsürla yagi final

nung Ukraine tsür Kostyukc ya
6-4, 6-3 agi ghonda ka ser
minute metsü nung koka liasü.

Melbourne nung küm nung
mezüngbuba Grand Slam
indang jembiba mapang
Sabalenka-i, "ni metetba ajak
agi ni iba asayamung nung
asayatsü aser  takok tashi
meranga asayatsü," ta ashi.

Sabalenka taoba küm
Australian Open final nung
Madison Keys-i tsükdakja liasü.
Lai iba asayamung ya 2023 aser
2024 küm koker liasü.

Kasa mapang nung jenjang
26buba nung alila Kostyuk-ia
hopta tepeyong kanga junga
asayaogo aser lai top 10 asayar
asem koker final tongteta liasü.
Ajisüaka final nung la atema
Sabalenka jungrara liasü.

Medvedev aser Sabalenka nati Brisbane International kokogo

Inter-Open Volleyball Tournament
atema team 26 züngoksemogo

